
Xi snin ilu wieħed ħabib tiegħi jismu Louis irrak-
kontali rakkont ħelu dwar ommu, mara mill-aktar 
ġentili u edukata. Meta hija mietet, lil uliedha ma 

ħallitilhom ebda ġid materjali iżda ħalliet warajha wirt 
mill-aktar imprezzabbli ta’ eżempju, ta’ sagrifiċċju u ta’ 
ubbidjenza. 

Wara li ntqalu l-eloġji ta’ waqt il-funeral u mxew 
il-vjaġġ ta’ niket lejn iċ-ċimiterju, uliedha adulti bdew 
iqallbu qalb il-ftit affarijiet materjali li kienet ħalliet waraj-
ha ommhom. Fosthom, Louis skopra daqsxejn ta’ nota 
u ċavetta. In-nota kienet tgħid: “Fil-kamra tas-sodda tal-
kantuniera, fil-kexxun t’ isfel tal-gradenza tiegħi, hemm 
kaxxa żgħira. Ġo fiha għandkom issibu t-teżor ta’ qalbi. 
Din iċ-ċavetta biex tiftħu l-kaxxa.” 

Ilkoll kellhom fuqhom kurżità kbira biex jaraw 
x’ kellha ommhom ta’ valur daqshekk kbir li spiċċat 
ssakkru biċ-ċavetta.

Il-kaxxa neħħewha mill-post fejn kienet u fetħuha  
bir-reqqa permezz taċ-ċavetta. Hekk kif Louis u ħutu  
bdew jeżaminaw x’ kien hemm fil-kaxxa, huma sabu  
ritratti individwali ta’ kull wieħed u waħda minnhom,  
b’ isimhom u d-data tat-twelid tagħhom. Imbagħad Louis 
ħareġ kartolina magħmula bl-idejn. B’ kitba ta’ xi ħadd 
ċkejken, li mill-ewwel għaraf li kienet tiegħu, huwa qara 
l-kliem li kien kiteb 60 sena qabel: “Għażiża Ommi, jiena 
nħobbok.”

Huma ħassewhom verament emozzjonati hekk kif 
leħinhom tbaxxa u spiċċaw anke bid-dmugħ f’ għajnej-
hom. It-teżor ta’ ommhom kien il-familja eterna tagħha. Il-
qawwa tiegħu kienet tistrieħ fuq pedament mill-aktar sod 
ta’ nies li kienu jafu x’ jiġifieri “Jiena nħobbok.”

Fid-dinja tal-lum, imkien il-pedament sod tal-imħabba 
mhu daqstant meħtieġ daqs kemm hu fid-dar. U d-dinja 
mkien ma ssib eżempju aħjar ta’ dak il-pedament milli 
tista’ ssib fid-djar tal-Qaddisin tal-Aħħar Jiem li għamlu  
l-imħabba ċ-ċentru tal-ħajja tagħhom fil-familja.

Lil dawk fostna li jiddikjaraw li huma dixxipli tas-
Salvatur Ġesù Kristu, Huwa tana dan it-tagħlim mill-aktar 
influwenti.

“Nagħtikom kmandament ġdid, li tħobbu lil xulxin. 
Bħalma ħabbejtkom jien, hekk ukoll ħobbu intom lil 
xulxin.

“Minn dan jagħraf kulħadd li intom dixxipli tiegħi, jiġi-
fieri, jekk ikollkom l-imħabba bejnietkom.” 1

Jekk aħna nżommu l-kmandament li nħobbu lil xulxin, 
għandna nittrattaw lil xulxin b’ kompassjoni u rispett, nuru 
mħabbitna bil-mod li bih naġixxu bejnietna ta’ kuljum. L-
imħabba toffri kelma ħanina, tweġiba paċenzjuża, att altru-
wista, widna li tisma’ u qalb li taħfer. F’ kull kuntatt li jkollna 
ma’ ħaddieħor, dawn il-kwalitajiet u kwalitiajiet oħrajn 
jgħinuna nuru b’ mod evidenti l-imħabba ta’ ġo qalbna.

Il-President Gordon B. Hinckley (1910–2008) osser-
va: “L-imħabba . . . hija l-qasrija kollha deheb f’ tarf 
il-qawsalla. Madankollu hija aktar minn sempliċement 
tarf ta’ qawsalla. L-imħabba hija wkoll il-bidu, u minnha 
toħroġ is-sbuħija li tfeġġ fis-sema f’ jum ta’ maltemp.  
L-imħabba hija s-sikurezza li għaliha jibku t-tfal, jixxen-
qu ż-żgħażagħ, dik li tgħaqqad iż-żwieġ, u l-lubrikant li 
jżomm ‘il bogħod il-firda mid-dar; hija l-paċi tax-xjuħija, 
ir-raġġ ta’ tama jiddi waqt il-mewt. Kemm huma għonja 
dawk li jgawduha fir-relazzjoni tagħhom mal-membri  
tal-familja, mal-ħbieb, mal-ġirien u fil-knisja.” 2

L-imħabba hija l-veru assenza tal-evanġelju, l-aktar 
kwalità nobbli tar-ruħ umana. L-imħabba hija r-rimedju 
għall-familji li qed jitkissru, għall-komunitajiet dgħajfin u 
għall-ġnus morda. L-imħabba hija tbissima, tixjira ta’ id, 
kumment sabiħ u kumpliment. L-imħabba hija sagrifiċċju, 
servizz u altruwiżmu.

O irġiel miżżewġin, ħobbu lil martkom. Ittrattawha  
b’ dinjità u apprezzament. Ħuti nisa miżżewġin, ħobbu 
lil żwieġkom. Ittrattawh b’ unur u inkuraġġiment.

O ġenituri, ħobbu lil uliedkom. Itolbu għalihom, għal-
lmuhom u aqsmu t-testimonjanza tagħkom magħhom. 
O tfal, ħobbu lill-ġenituri tagħkom. Uruhom rispett, grati-
tudni u ubbidjenza.

Mingħajr l-imħabba pura ta’ Kristu, Mormon għallem li 
“aħna m’aħna xejn.” 3 It-talba tiegħi hi li aħna nimxu wara 
l-kunsill ta’ Mormon li “nitolbu lil Missier bil-qawwa kollha 
ta’ qalbna, biex aħna nimtlew b’ din l-imħabba, li huwa ta 
lil dawk kollha li huma dixxipli vera ta’ Ibnu, Ġesù Kristu; 
sabiex aħna nsiru wlied Alla; ħalli meta huwa jidher aħna 
nkunu bħalu.” 4

NOTI
1. Ġwanni 13:34–35.
2. Gordon B. Hinckley, “And the Greatest of These Is Love,” Ensign, 

Mar. 1984, 3.
3. Moroni 7:46; ara wkoll vers 44.
4. Moroni 7:48.

TAGĦLIM MINN DAN IL-MESSAĠĠ
Il-President Monson jgħallimna dwar l-importanza 

li aħna nuru imħabba vera li tixbah lil ta’ Kristu, parti-
kolarment fi djarna. Ikkunsidraw li tistaqsu lil dawk li 
intom tgħallmu biex jinġabru flimkien bħala familja u 
jiddiskutu modi kif huma jistgħu juru aktar imħabba 
bejniethom. Tafu tkunu tridu tħeġġuhom biex jagħż-
lu waħda minn dawk l-ideat u flimkien bħala familja 
jagħmlu pjan biex iwettquha. Per eżempju, il-membri 
tal-familja jafu jkunu jridu li, kull ġimgħa, ifittxu li 
joffru xi għemil ta’ servizz bil-moħbi lil xi membru 
ieħor tal-familja. Tafu forsi tistaqsuhom biex wara 
huma jirriflettu dwar kif għenhom ikabbru l-imħabba 
f’ darhom il-fatt li huma għamlu l-almu tagħhom biex 
jiksbu l-għan tagħhom.

ŻGĦAŻAGĦ
Nitolbu għall-Paċi
Minn Sarah Deeks

Wara l-knisja l-ġenituri tiegħi spiss kienu jibqgħu 
wara l-ħin biex jattendu l-laqgħat tagħhom, u 

jiena kont nieħu ħsieb ta’ ħuti s-subien iżgħar minni 
u ngħinhom jieklu—għalkemm huma spiss kienet taqb-
żilhom u kienu jkunu bil-ġuħ. Normalment jekk huma 
kienu jibdew jiġġieldu, jiena malajr kont nispiċċa nsolvi 
l-problema żgħira li kien ikollhom. Iżda xi kultant kien 
ikun diffiċli nagħmilhom paċi ladarba kienu jkunu qed 
jiġġieldu għaliex kont nispiċċa nirrita ruħi.

Darba waħda wara nofsinhar, ħuti kienu qed isi-
buha diffiċli jaqblu bejniethom. Sibt li l-isforzi tiegħi 
biex inwassalhom jagħmlu paċi kienu qed iwassalu 
biex is-sitwazzjoni tmur għall-agħar għaliex jiena kont 
irrabjata. Għalhekk jiena lestejt l-ikel tiegħi u għalaqt 
ħalqi. Finalment, jiena għidt, “Jiena se nitlob. Nistgħu 
noqogħdu minuta kwieti?” Ladarba kienu siktu, jiena 
għidt barka fuq l-ikel. Qabel għalaqt it-talba, jiena żidt, 
“U jekk jogħġbok għinna nkunu nies li nwasslu l-paċi.”

Għall-ewwel, ippretendew li ma kinux qed jisim-
għuni u reġgħu bdew jiġġieldu. Ħassejtni rrabjata iżda 
kont naf li kelli kemm jista’ jkun nibqa’ kalma u nibqa’ 
nurihom imħabbti għaliex kont għadni kif tlabt għall-
paċi. Wara minuta, ħassejtni verament kalma. Qbadt 
niekol mingħajr ma lissint kelma waħda u eventwal-
ment ħuti s-subien waqfu jiġġieldu. Irrealizzajt li l-paċi 
li kont ħassejt kienet tweġiba għat-talba sempliċi tiegħi. 
Jiena tlabt li nkun persuna li nwassal il-paċi, u Missieri 
tas-Smewwiet għenni nibqa’ kalma f’ mument li bdejt 
inħoss li kelli naqbad inwerżaq. Jiena naf li Huwa vera-
ment jista’ jagħtina l-paċi.
L-awtriċi tgħix f’ Arizona, l-Istati Uniti.

TFAL
Teżor Veru

Il-President Monson jgħid storja dwar waħda omm li 
kellha kaxxa tat-teżor speċjali. Meta wliedha fetħu 

l-kaxxa, huma sabu ritratti tagħhom stess. It-teżor ta’ 
ommhom kien il-familja tagħha!

Teżor veru mhuwiex id-deheb jew il-ġojjelli—huwa 
n-nies li intom tħobbu. Intom lil min tħobbu? Pinġu 
kaxxa tat-teżor bi stampa tagħhom jew b’ isimhom 
ġewwa l-kaxxa.

L i aħna nifhmu li Missierna tas-
Smewwiet offra lill-Iben Imnissel 

Waħdieni Tiegħu biex aħna nku-
nu nistgħu niksbu l-immortalità u 
l-potenzjal tal-ħajja eterna jgħinna 
biex aħna nħossu l-imħabba infinita 
u inkomprensibbli ta’ Alla għalina. 
Is-Salvatur tagħna jħobbna wkoll.

“Min se jifridna mill-imħabba ta’ 
Kristu? . . .

“Għax jiena żgur li la l-mewt u 
la l-ħajja, la l-anġli u la l-qawwiet, 
la ż-żmien t’issa u la ta’ li ġej, la 
setgħat,

“La l-għoli u lanqas il-fond, u 
ebda ħlejqa oħra ma jistgħu qatt 
jifirduna mill-imħabba ta’ Alla li 
dehret fi Kristu Ġesù Sidna”  
(Rumani 8:35, 38–39).

Dwar l-Att tal-Fidwa ta’ Ġesù 
Kristu, il-Presbiteru D. Todd  
Christofferson tal-Kworum tat-
Tnax-il Appostlu qal: “Is-sofferenza 
tas-Salvatur fil-Ġetsemani u  

L-Att tal-Fidwa ta’ Kristu huwa 
Evidenza tal-Imħabba ta’ Alla

l-agunija Tiegħu fuq is-salib 
tifdina mid-dnub billi tissodisfa 
d-domanda li l-ġustizzja għand-
na fuqna. Huwa jestendi l-ħniena 
u jaħfer lil dawk li jindmu. L-Att 
tal-Fidwa ta’ Ġesù Kristu jissodis-
fa wkoll id-dejn li għandna lejn 
il-ġustizzja billi jfejjaqna u jik-
kompensana għal kull sofferenza 
li aħna nsofru b’ mod innoċenti. 
‘Għax araw, huwa sofra l-uġigħ 
tal-bnedmin kollha, l-uġigħ ta’ kull 
kreatura ħajja, l-irġiel, in-nisa u 
t-tfal, li jagħmlu parti mill-familja 
ta’ Adam’ (2 Nephi 9:21; ara wkoll 
Alma 7:11–12).” 1

Kristu “naqqaxna fuq il-keffa 
ta’ jdejh” (Isaija 49:16). Linda K. 
Burton, President ġenerali tas-
Soċjetà tal-Għajnuna, tgħid, “Dak 
l-att suprem ta’ mħabba għandu 
jwassal biex aħna lkoll ninżlu 
għarkupptejna nitolbu b’ umiltà 
biex nirringrazzjaw lil Missierna 

tas-Smewwiet talli jħobbna tant 
li Huwa bagħat lill-Iben Imnissel 
Waħdieni u perfett Tiegħu biex 
isofri għal dnubietna, għall-uġigħ 
il-qalb tagħna u għal dak kollu li 
jidher inġust f’ ħajjitna.” 2

Skrittura u Informazzjoni 
Addizzjonali
Ġwanni 3:16; 2 Nephi 2:6–7, 9; 
reliefsociety.​lds.​org
NOTI
1. D. Todd Christofferson, “Redemption,” 

Liahona, Mejju 2013, 110.
2. Linda K. Burton, “Is Faith in the  

Atonement of Jesus Christ Written in 
Our Hearts?” Liahona, Nov. 2012, 114.

Bl-għajnuna tat-talb studjaw dan il-materjal u fittxu li tiksbu l-ispirazzjoni  
biex tkunu tafu x’ għandkom taqsmu ma’ ħutkom.

Fidi, Familja, Għajnuna

Ikkunsidraw Dan
Kif nistgħu nesprimu l-gratitudni 
u l-imħabba tagħna lejn Alla u 
Ġesù Kristu għar-rigal tal-Att 
tal-Fidwa tas-Salvatur tagħna?


